
Rhan 1  
 
Mae dull sy'n seiliedig ar chwarae o fewn addysg blynyddoedd cynnar yn cyfeirio 

tuag at ddull addysgiadol sy'n canolbwyntio ar ddysgu drwy chwarae i blant ifanc. 

Mae'r dull hwn yn gosod pwyslais ar chwarae fel y prif modd o ddysgu ac mae plant 

ifanc yn cael cyfle i ddarganfod, arbrofi a gwneud synnwyr o'r byd o'u cwmpas 

(Wood, 2022). Mae’r dull yma o ddysgu wedi'i seilio ar theorïau datblygiadol sy'n 

honni bod plant yn dysgu orau trwy brofiadau gweithredol, ymarferol. Roedd Piaget 

(1962) yn ddamcaniaethwr dylanwadol a oedd yn cefnogi dulliau dysgu trwy 

chwarae. Roedd y ddamcaniaeth datblygiad gwybyddol gan Piaget yn nodi bod plant 

yn llunio eu dealltwriaethau o'r byd yn weithredol trwy brofiadau a rhyngweithiadau, a 

bod chwarae yn hanfodol i'r broses hon. Nododd Piaget bod plant yn dysgu mwy 

effeithiol drwy wneud gweithgareddau ystyrlon, sef nodweddion allweddol o ddysgu 

sy'n seiliedig ar chwarae. Mae ei ddamcaniaeth yn cefnogi’n gryf chwarae mewn 

addysg blynyddoedd cynnar am ei fod yn cynnig ffordd naturiol i blant ddysgu a 

datblygu'n wybyddol (Athey, 2018).  

 

Gall chwarae fod yn strwythuredig neu'n anstrwythuredig, ond mae'r ddau ffurf yn 

cyfrannu at ddatblygiadau gwybyddol, cymdeithasol ac emosiynol (Fleer, 2021). Rôl 

yr oedolyn wrth hybu dulliau dysgu drwy chwarae yw i arsylwi, cefnogi ac ymestyn 

dysgu heb amharu ar y weithgaredd a, thrwy hynny, feithrin annibyniaeth a 

chreadigrwydd (Jones a Reynolds, 2015). Mae pwysigrwydd dull dysgu sy'n seiliedig 

ar chwarae wedi'i phwysleisio yng nghanllawiau'r cwricwlwm yng Nghymru ac yn 

Fframwaith y Cyfnod Sylfaen, sy'n nodi pwysgrwydd arddull ddysgu sy'n 

canolbwyntio ar y plentyn (Llywodraeth Cymru, 2023). Mae'r fframweithiau hyn yn 

cydnabod bod chwarae'n hanfodol ar gyfer datblygiad cyfannol plant, gan gyd-fynd 

ag egwyddorion Confensiwn y Cenhedloedd Unedig ar Hawliau'r Plentyn (UNCRC), 

a Chymru oedd y wlad gyntaf yn y DU i'w hymgorffori yn y gyfraith. 

 

Mae’r dull chwarae wedi ei arwain gan blant yn agwedd sylfaenol o addysg 

plentyndod cynnar sy'n pwysleisio ymreolaeth a chymhelliant plant yn eu taith dysgu. 

Mae’r dull yn cyfeirio at weithgareddau chwarae sy'n cael eu dewis, eu harwain a'u 



cynnal gan y plant ac yn aml yn cael eu gyrru gan eu diddordebau a’u 

chwilfrydeddau (Woods, 2017). Mae hefyd yn galluogi’r plentyn i fod yn ddysgwr 

gweithredol sy’n datrys problemau. Mae’r dull chwarae yn rhan o ddamcaniaethau 

adeileddol dysgu sy’n cael eu nodi gan Piaget (2013) a Vygotsky (1978). Maent yn 

amlygu pwysigrwydd dysgu hunangyfeiriedig a rhyngweithio cymdeithasol ar gyfer 

datblygiad gwybyddol. Mae chwarae a gychwynnir gan blant yn caniatáu plant i 

wneud dewisiadau, cymryd risgiau ac ymgysylltu'n ddwfn â deunyddiau a syniadau, 

gan feithrin annibyniaeth, creadigrwydd a gwytnwch (Whitebread et., al. 2009). 

 

O fewn Cwricwlwm Cymru, mae chwarae a gychwynnir gan blant wedi'i ymgorffori fel 

dull addysgeg pwysig, yn enwedig o fewn y Cyfnod Sylfaen a’r elfennau dysgu 

cynnar y cwricwlwm newydd (Llywodraeth Cymru, n.d). Mae Llywodraeth Cymru 

(2025) yn pwysleisio dylai lleisiau, diddordebau a dewisiadau plant lunio profiadau 

dysgu, gan atgyfnerthu pwysigrwydd addysg personol sy’n seiliedig ar chwarae. Yn 

yr un modd, mae'r cwricwlwm yn nodi y dylai amgylcheddau dysgu fod yn gyfoethog 

a galluogi plant i gychwyn chwarae a darganfod pethau newydd. Mae ymchwil gan 

Bruce (2012) yn cefnogi'r model hwn, gan ddadlau bod chwarae a gychwynir gan y 

plentyn yn galluogi datblygiad cyfannol trwy integreiddio meysydd emosiynol, 

cymdeithasol, gwybyddol a chorfforol dysgu. 

 

Dull arall yw chwarae strwythuredig sy’n cyfeirio at weithgareddau o dan arweiniaeth 

oedolyn sydd wedi eu cynllunio gyda nodau dysgu penodol, ond sy'n cael eu 

cyflwyno mewn modd chwareus a diddorol (Chatzipanteli a Adamaki, 2022). Yn 

wahanol i chwarae rhydd neu chwarae wedi ei arwain gan blant, mae chwarae 

strwythuredig yn cael ei gynllunio'n fwy bwriadol gan addysgwyr i gyflwyno neu 

atgyfnerthu cysyniadau allweddol, er enghraifft rhifedd cynnar, llythrennedd neu 

sgiliau cymdeithasol, gan gynnal elfennau o ddewis a mwynhad i'r plentyn (Tortella 

et., al., 2019). Cydnabyddir y dull hwn fel arf dysgu gwerthfawr o fewn lleoliadau 

blynyddoedd cynnar oherwydd ei fod yn galluogi cydbwysedd rhwng dysgu dan 

arweiniad a dysgu drwy chwarae (Adams, 2018). 

 

Mae chwarae strwythuredig yn cyd-fynd ag egwyddorion Cwricwlwm Cymru (2025), 

sy'n hyrwyddo datblygiad plant trwy brofiadau dysgu cyfannol a phwrpasol. Mae 



chwarae strwythuredig yn galluogi addysgwyr i gynllunio addysg plant wrth barhau i 

ymateb i'w hanghenion a'u diddordebau (Llywodraeth Cymru, 2023). 

 

Mae chwarae wedi ei arwain gan blant yn cefnogi datblygiadau gweithrediad 

goruchwyliol, sgiliau cymdeithasol a gwytnwch emosiynol (Woods, 2017). Mae 

gweithgareddau hunan-arweiniol yn dysgu plant i fod yn fwy annibynol, i ddatrys 

problemau a thrafod â chyfoedion. Yn ôl ymchwil gan Craft (2012), mae chwarae a 

gychwynnir gan blant yn gwella sgiliau hunanreoleiddio a metawybyddiaeth yn 

sylweddol. Mae hyn yn ei wneud yn ddull defnyddiol ar gyfer datblygu arferion dysgu 

gydol oes. 

 

Ar y llaw arall, mae chwarae strwythuredig yn caniatáu i ymarferwyr gyflwyno ac 

asesu gwybodaeth neu sgiliau penodol yn systematig. Mae'n fuddiol i blant 

oherwydd ei fod yn gallu cysylltu plant â agweddau o chwarae nad ydynt yn 

rhyngweithio â’n gyson (Adams, 2018). Mae Broadhead, Howard, a Wood (2010) yn 

awgrymu y gall chwarae strwythuredig bontio'r bwlch rhwng addysg anffurfiol a 

ffurfiol. 

 

Fodd bynnag, mae effeithiolrwydd chwarae strwythuredig yn dibynnu'n fawr ar 

ansawdd arweiniaeth oedolion. Gall gweithgareddau rhagnodol gormodol gyfyngu ar 

greadigrwydd plant neu leihau eu cymhelliant mewnol (Arter a Jenkins, 1979). Mae 

Woods (2017) yn rhybuddio pan fydd chwarae'n dan ormod o reolaeth gan oedolyn, 

mae perygl o chwarae anbwrpasol, heb fawr o ymgysylltiad neu ymreolaeth. 

 

Mae'r ddau dull chwarae wedi'u cydnabod yng Nghwricwlwm Cymru (2025) ac yn 

nodi dylai fod cydbwysedd rhwng defnydd dysgu wedi ei arwain gan blant a dysgu a 

arweinir gan oedolion. Mae'r cwricwlwm yn pwysleisio bod chwarae a chyfranogiad 

gweithredol yn hanfodol i sicrhau addysg a lles da ac yn annog addysgwyr i 

ddarparu profiadau dysgu cyfoethog ac amrywiol sy'n seiliedig ar chwarae 

(Llywodraeth Cymru, 2023). Yn y cyd-destun yma mae dysgu wedi ei arwain gan 

blant yn hanfodol ar gyfer dealltwriaeth plentyn o’i hunaniaeth, hyder a’i ymreolaeth. 

Mae rhain yn elfennau allweddol o’r ardaloedd dysgu a phrofiad, sef iechyd a lles a’r 

celfyddydau mynegiannol (Moreno, 2016). Ar y llaw arall, mae chwarae 

strwythuredig yn cael ei gydnabod fel dull ar gyfer cyflawni cynnydd mewn meysydd 



allweddol fel mathemateg, iaith a gallu digidol (Jones a Casado, 2003). Mae'n 

caniatáu i ymarferwyr alinio profiadau chwareus gydag amcanion datblygiadol yn y 

cwricwlwm. Nid yw’r cwricwlwm yn nodi pa arddull dysgu drwy chwarae sydd orau 

i’w ddefnyddio ond yn hytrach mae’n annog defnyddio’r ddau. Fodd bynnag, mae’r 

canllawiau yn nodi rhybudd yn erbyn ymarfer gor gyfeiriol ac yn hybu ymarfer 

rhyngweithiol a hyblyg (Llywodraeth Cymru, 2025). 

 

Roedd Piaget (2013) yn ystyried chwarae fel ffordd i blant adeiladu gwybodaeth drwy 

ymgysylltu'n weithredol â'u hamgylcheddau. Fodd bynnag, ysgrifenodd Vygotsky 

(1978) am chwarae cymdeithasol a chyflwynodd y cysyniad Parth Datblygiad 

Proximal, lle gall cefnogaeth oedolion neu gyfoedion ymestyn galluoedd plentyn. 

Mae chwarae a gychwynnir gan blant yn cefnogi'r ddau safbwynt drwy ganiatáu i 

blant archwilio'n annibynnol wrth gynnig cyfleoedd ar gyfer rhyngweithio 

cymdeithasol (Arnott, 2020).  

 

Mae chwarae strwythuredig, er ei fod yn gydnaws â lluniadaeth, yn cyd-fynd â 

damcaniaethau dysgu cymdeithasol-ddiwylliannol a dysgu dan arweiniad. Mae 

Bruner (1983) yn cefnogi’r syniad o sgaffaldio, lle mae oedolion yn darparu 

cefnogaeth strwythuredig i helpu plant i feistroli sgiliau newydd. Mae chwarae 

strwythuredig yn caniatáu i addysgwyr arwain plant yn strategol tuag at nodau’r 

cwricwlwm wrth gynnal awyrgylch hwylus a diddorol (Whalley a Maconochie, 2024). 

 

Er bod cefnogaeth i bolisi gweithredu addysgeg gytbwys sy'n seiliedig ar chwarae 

heb heriau, un pryder yw'r pwysau ar ymarferwyr i ddangos canlyniadau mesuradwy, 

yn enwedig o fewn meysydd llythrennedd a rhifedd. Gall hyn arwain at orddibyniaeth 

ar weithgareddau strwythuredig (Hoffman, 1997). Gall y tensiwn hwn rhwng 

atebolrwydd ac ymarfer sy'n canolbwyntio ar y plentyn gael effaith negyddol ar 

ansawdd profiadau chwarae (Dahlberg et., al, 2013). Gall amrywiadau yn hyder a 

hyfforddiant ymarferwyr effeithio ar ba mor effeithiol y caiff chwarae ei gymhwyso, yn 

enwedig pan yn defnyddio arddull dysgu a gychwynnir gan blant (Berry, 2004). 

 

Ystyriaeth arall yw ecwiti. Er y gellir defnyddio chwarae strwythuredig i gefnogi plant 

ag anghenion ychwanegol neu'r rhai o gefndiroedd difreintiedig, os na chaiff ei 

weithredu'n addas, gall safoni dysgu ac anwybyddu gwahaniaethau unigolion (Ling a 



Nasri, 2019). Ar y llaw arall, gall chwarae wedi ei arwain gan blant, os na cheiff ei 

gymhwyso’n gywir, arwain at golli cyfleoedd dysgu neu atgyfnerthu 

anghydraddoldebau. 

 

I grynhoi, mae chwarae wedi ei arwain gan blant a chwarae strwythuredig yn cynnig 

cyfraniadau gwerthfawr at ddysgu cynnar. Mae’r ddwy dull yn cefnogi gwahanol 

agweddau ar ddatblygiad plant. Mae chwarae wedi ei arwain gan blant yn meithrin 

creadigrwydd, annibyniaeth a lles emosiynol, tra bod chwarae strwythuredig yn 

galluogi plant i ddysgu ffocws o fewn cyd-destun addysg drwy chwarae. Mae 

canllawiau cwricwlwm yng Nghymru yn adlewyrchu dealltwriaeth manwl o'r dulliau 

hyn, gan eu bod yn hyrwyddo cydbwysedd sy'n rhoi pwyslais ar lais y plentyn wrth 

gefnogi dilyniant. Mae effeithiolrwydd y ddau ddull yn dibynnu’n fawr ar ansawdd 

rhyngweithio, arweiniaeth ac hyder oedolion i’w cymhwyso’n effeithiol ac yn gywir. 

Mae’r ddau ddull yn cynnig hyblygrwydd ymatebol a myfyriol wrth gynllunio a 

chyflwyno dulliau dysgu drwy chwarae. Mae dulliau addysgu drwy chwarae â 

phwyslais mawr yn y cwricwlwm felly mae’n bwysig bod ymarferwyr yn gymwys i’w 

darparu. 

 
 
 
 

 
 

 
 
 
 
 
 
 
 
 
 
 
 
 
 



Rhan 2 
 
O fewn addysg blynyddoedd cynnar, mae’r cysyniad o blentyn unigryw yn cyfeirio at 

y syniad bod gan pob plentyn ei gryfder, ei ddiddordeb a’i angen personol. Mae’n 

cynnwys llwybrau datblygiadol personol. Mae cydnabod unigrywiaeth pob plentyn yn 

egwyddor sylfaenol o addysgu sy'n canolbwyntio ar y plentyn ac mae wedi'i 

hymgorffori o fewn fframweithiau fel Cwricwlwm Cymru a Chyfnod Sylfaen y 

Blynyddoedd Cynnar yn Lloegr (Dalton, 2018). Mae Cwricwlwm Cymru yn tynnu sylw 

at bwysigrwydd meithrin hunaniaethau, gwerthoedd a lles plant drwy ddulliau sy'n 

briodol i'w datblygiad ac yn gynhwysol, sy'n parchu amrywiaeth ac unigoliaeth 

(Llywodraeth Cymru, 2025). Mae ystyried plant fel rhai unigryw yn cefnogi 

addysgwyr i feithrin amgylcheddau lle mae dysgu wedi'i bersonoli ac yn ymatebol 

(Reza et. al., 2020). Hefyd, yn yr un modd mae’n bwysig cydnabod bod nodweddion 

ac hawliau unigol plant yn ganolog i arfer cynhwysol ac hyrwyddo cydraddoldeb 

mewn addysg plentyndod cynnar (Kocher et. al., 2015). 

 

Mae asesiadau o chwarae yn rhan hanfodol o fewn cwricwla sy’n seiliedig ar 

chwarae, yn enwedig yng nghyd-destun cwricwlwm Cymru. Mae cwricwlm Cymru yn 

cefnogi a chydnabod taith ddatblygiadol pob plentyn ac yn llywio cynlluniau 

ymatebol. O fewn dull sy’n seiliedig ar chwarae, mae asesu’n cael ei integreiddio i 

weithgareddau a rhyngweithiadau bob dydd, gan alluogi ymarferwyr i gasglu 

mewnwelediadau dilys i ddysgu a datblygu plant (Mohan, 2023). Mae gwerth 

asesiad o'r fath yn dibynnu ar ei natur ffurfiannol, gan gynnwys cyfarwyddyd a 

sgaffaldio o lwybrau dysgu unigol yn hytrach na canolbwyntio ar ganlyniadau yn unig 

(Davies a Hamilton, 2020). Mae asesu sy'n seiliedig ar chwarae yn cefnogi 

datblygiad cyfannol, gan gydnabod dysgu ar draws meysydd gwybyddol, corfforol, 

emosiynol a chymdeithasol, fel yr argymhellir gan Llywodraeth Cymru (2025). Yn 

ychwanegol, mae yna bwyslais ar asesu ystyrlon o fewn sesiynau dysgu drwy 

chwarae gan ei fod yn cryfhau perthnasoedd rhwng ymarferwyr a phlant ac yn 

dyfnhau dealltwriaeth o ddiddordebau plant unigol (Rootman a Blackie, 2018). 

 

Un dull a ddefnyddir yn eang yw asesiad ar sail arsylwadau, lle mae ymarferwyr yn 

dogfennu gweithredoedd, iaith a rhyngweithiau plant yn ystod chwarae rhydd neu 

strwythuredig (Groenier et., al, 2020). Mae'r dull hwn yn caniatáu asesiad dilys ar 



ddatblygiad plentyn ar draws sawl maes megis meysydd gwybyddol, emosiynol, 

cymdeithasol a chorfforol (Borich, 2012). Pan gaiff ei gynnal yn effeithiol, gall 

arsylwadau ffurfio tystiolaeth cyfoethog ar gyfer cynllunio a chefnogi. Fodd bynnag, 

mae ansawdd yr arsylwi yn dibynnu'n fawr ar arbenigedd ymarferwyr. Os nad yw’r 

arsylwadau yn cael eu gwneud yn gywir neu'n gyson, gall arsylwadau fod yn 

rhagfarnllyd neu fod yn brin o'r dyfnder sydd angen ar gyfer dadansoddiadau ystyrlon 

(Tolmie et., al, 2016). 

 

Dull arall a ddefnyddiwyd yw straeon dysgu, sy'n cyfuno arsylwadau naratif â 

dehongliad proffesiynol. Yn wreiddiol roedd yn rhan gwricwlwm Te Whāriki yn 

Seland Newydd ac erbyn hyn wedi’i mawbsyiadu gan leoliadau yng Nghymru a'r 

Deyrnas Unedig (McNerney, 2016). Mae straeon dysgu yn cael eu gwerthfawrogi 

gan eu bod yn galluogi asesu gweledol â chyd destun, ac yn canolbwyntio ar y 

plentyn (Escamilla, 2021). Maent yn adnabod yr hyn y gall plant eu gwneud, ac yn 

hyrwyddo hunaniaethau cadarnhaol ac yn cryfhau'r cysylltiad rhwng y cartref a'r 

ysgol. Mae Te Whāriki yn rhoi pwyslais cryf ar y plentyn fel dysgwr galluog a 

chymwys ac yn cydnabod pwysigrwydd datblygiad cymdeithasol, emosiynol, 

ysbrydol, corfforol a gwybyddol. Mae hyn yn cyd-fynd â damcaniaethau datblygiad 

plant sy'n dadlau dros ddysgu trwy berthnasoedd a phrofiadau ystyrlon (May a Carr, 

2015). Mae'r cwricwlwm yn annog partneriaethau cryf gyda theuluoedd ac yn 

ystyried addysgwyr yn gyd-adeiladwyr o ddysgu. Mae'n gosod y lleoliad plentyndod 

cynnar fel lle o gyfrifoldeb llawn ymarfer myfyriol (McLachlan, 2018).  

 

Er bod hyblygrwydd cwricwlwm Te Whāriki yn gryfder, gall hefyd fod yn wendid. Gall 

natur eang y canllawiau arwain at ddehongliadau a gweithrediadau anghyson ar 

draws gwahanol leoliadau (Werry et., al, 2021). Efallai y bydd rhai addysgwyr yn 

teimlo nad ydynt wedi'u paratoi'n ddigonol i ddarparu’r fframwaith o fewn ymarfer yn 

effeithiol. Mae rhai'n dadlau nad yw Te Whāriki yn cynnig digon o gyfle gyda sylfeini 

academaidd cynnar o fewn meysydd llythrennedd a rhifedd, yn enwedig o'i gymharu 

â chwricwla mwy strwythuredig mewn gwledydd eraill. Mae hyn wedi arwain at 

bryderon ynghylch datblygiadau rhai plant yn yr ysgol (Ritchie, 2005). 

 

Mae asesu ffurfiannol hefyd yn bwysig o fewn cwricwla sy'n seiliedig ar chwarae. 

Anogir athrawon i gymryd rhan mewn rhyngweithiadau sy'n cyfoethogi asesiadau, 



gan ddefnyddio arddull holi a myfyrio agored i gefnogi syniadau newydd mae plant 

yn derbyn (Llywodraeth Cymru, 2025). Mae'r dull deinamig hwn yn cefnogi dysgu 

amser real, ond mae angen lefelau uchel o ddeallusrwydd a sgiliau gan ymarferwyr. 

Er ei fuddion mae hefyd ganddo bwyntiau negyddol. Er enghraifft, oherwydd nad yw 

asesu ffurfiannol yn aml wedi'i ddogfennu, efallai y caiff ei werthfawrogi’n llai, neu ei 

anwybyddu, mewn lleoliadau sy'n hoff o ganlyniadau mesuradwy (Torrance a Pryor, 

2001). 

 

Mae gwerth tracio cynnydd yn dibynnnu ar ei botensial i gydnabod ac ymateb i 

ddysgu bob plentyn unigryw (Safer a Fleischman, 2005). Mae Berkeley a Riccomini 

(2017) yn tynnu sylw at bwysigrwydd cydnabod lefelau dealltwriaeth plant a sicrhau 

bod asesu'n adlewyrchu dealltwriaeth diwylliannol, ieithyddol a datblygiadau dysgu. 

Felly, dylai dulliau tracio cynydd cael eu defnyddio i ddeall gwahaniaethau plant a 

chynnig darpariaeth addysg cyfannol yn hytrach na gosod disgwyliadau 

anghyraeddadwy (Yell et., al, 2016). Hefyd, pan yn defnyddio dulliau tracio’n 

effeithiol mae’n gwella ymarfer proffesiynol a phartneriaethau â rhieni, gan wneud 

dysgu'n weladwy ac yn gydweithredol (Blaida, 2018). Er mwyn i plant unigryw fuddio 

o dracio cynnydd o fewn cwricwlwm sy'n seiliedig ar chwarae, dylai sicrhau bod 

ymarferwyr yn gymwys i gynnig barn proffesiynol, darparu gwerthoedd sy'n 

canolbwyntio ar y plentyn, a'i gefnogi drwy ddefnyddio adnoddau ac hyfforddiant 

priodol (Winterman a Rosas, 2017). 

 

Er ei fuddion mae systemau tracio cynnydd yn aml yn dibynnu ar ganlyniadau megis 

cerrig milltir datblygiadol neu ddisgwyliadau sy'n gysylltiedig ag oedran. Felly mae 

perygl ni fydd dulliau tracio cynydd yn addas ar gyfer monitro plentyn unigryw (Ionita 

et., al, 2016). Gall y ddull yma roi pwysau ar addysgwyr i ddysgu plant mewn modd 

byddai’n anwybyddu gwahaniaethau unigol, megis cyflymder dysgu, diddordebau ac 

arddulliau dysgu sy’n gweithio’n well ar y plentyn unigol (Riley-Tillman et., al, 2020). 

O ganlyniad, mae plant sy’n datblygu tu allan i’r normiau disgwyliedig yn cael ei weld 

fel tangyflawnyr, er eu bod yn gwneud cynnydd unigol ystyrlon (Mohan, 2023). 

 

Mae modelau datblygu sy'n gysylltiedig ag oedran neu gyfnod wedi dylanwadu ar 

addysg plentyndod cynnar ers amser, gan ddarparu fframweithiau strwythuredig i 

ddisgrifio datblygiadau plentyn ar draws meysydd gwybyddol, corfforol, cymdeithasol 



ac emosiynol (Kazemitabar et., al, 2020). Mae’r modelau yn cael eu defnyddio'n 

gyffredin i ddylunio, asesu ac addasu disgwyliadau cwricwlwm (Brinkhuis a Maris, 

2019). Fodd bynnag, gall eu defnydd o fewn cwricwlwm sy'n seiliedig ar chwarae fod 

yn ddefnyddiol ac yn negyddol, yn enwedig wrth ystyried y plentyn unigryw. 

 

Mae Cwricwlwm i Gymru (2023) yn pwysleisio bod pob plentyn yn ddysgwr unigryw 

gyda gwahaniaethau yn eu cyflymderau, eu diddordebau a'u hanghenion. Wrth 

ddefnyddio’r dull yma, dylai cael ei ddefnyddio fel cyfle i blant arddangos mynegiant 

personol, darganfod a datblygu’n gyfannol (Habibi, 2023). Yn y cyd-destun hwn, gall 

disgwyliadau â diffyg hyblygrwydd o fewn dulliau sy’n gysylltiedig ag oedran, neu 

gyfnod, wrthdaro ag ethos y cwricwlwm. 

 

Er bod camau Piaget (1962) yn awgrymu bod pob plentyn yn symud mewn proses 

dilyniannol trwy gamau gwybyddol. Hefyd nododd Waller et., al, (2021) bod 

datblygiadau llawer mwy aflinol wedi'u dylanwadu gan ffactorau diwylliannol, 

cymdeithasol ac amgylcheddol. Gall gymhwyso modelau sy'n seiliedig ar oedran neu 

gyfnod fod yn niweidiol i allu plentyn a chyfyngu ar ei gyfleoedd dysgu (Reynolds a 

Trehan 2000). Fodd bynnag, nid yw modelau oedran a chyfnod yn ddiwerth. Pan 

gaiff ei gymhwyso'n hyblyg, gall gefnogi ymarferwyr i ganfod patrymau eang, 

cynllunio'r camau nesaf, a sicrhau dilyniant ar draws meysydd (Caswell et., al, 2018). 

Mae Llywodraeth Cymru (2025) yn sicrhau hyn trwy ddefnyddio camau dilyniant yn 

hytrach na targedau sy’n seiliedig ar oedran, gan ganiatáu amrywiad i unigolion. Mae 

hyn yn lleihau rhai o’r risgiau ac yn cyd-fynd yn agos â phedagogi gynhwysol a 

cyfannol sy'n seiliedig ar chwarae (Llywodraeth Cymru, 2023). 

 

Mae cysyniad y plentyn unigryw yn egwyddor sylfaenol o fewn addysg plentyndod 

cynnar, yn enwedig o fewn cwricwla sy'n seiliedig ar chwarae megis Llywodraeth 

Cymru (2025). Mae'r dulliau gwahanol yma’n herio addysgwyr i symud y tu hwnt i 

ddulliau ar gyfer dosbartth cyfan a mabwysiadu dulliau addysgu ac asesu hyblyg ac 

ymatebol sy'n cefnogi unigoliaeth plentyn (Gauld, 1996). 

 

O fewn cwricwlwm sy'n seiliedig ar chwarae, mae’n bwysig cynllunio dulliau asesu a 

thracio cynnydd yn ofalus i adlewyrchu natur gyfannol ac esblygol dysgu trwy 

chwarae (Mohan, 2023). Mae’r strategaethau asesu dilys yn cynnwys arsylwadau a 



straeon dysgu, a thrwy ddefnyddio rhain mae’n galluogi ymarferwyr addysgu mewn 

modd cyfannol a phenodol. Er hyn, mae defnyddio’r dulliau asesu yma’n gallu arwain 

tuag at gor ddibyniaeth ar gynnydd mesuradwy. Gall hyn leihau effeithiolrwydd 

dulliau sy’n cefnogi’r plentyn unigol â’u teithiau dysgu (Stiggins et., al, 2004). 

 

Yn yr un modd, er bod modelau datblygu sy'n gysylltiedig ag oedran neu gyfnod yn 

cynnig pwyntiau cyfeirio defnyddiol, raid eu cymhwyso'n feirniadol ag hyblygrwydd. 

Os nad yw’n cael ei ddefnyddio'n rhagnodol, gall modelau o'r fath danseilio 

effeithiolrwydd chwarae dan arweiniad plant a dysgu sy'n seiliedig ar chwarae 

(Reynolds a Trehan, 2000). Pan gaiff ei ddarparu’n feddylgar a'i ddefnyddio ynghyd 

â barn broffesiynol, gall y fframweithiau hyn gefnogi plant sydd angen eu herio 

ymhellach (Saracho, 2023). 

 

Felly, ar y cyfan pan yn hyrwyddo dysgu a datblygiad pob plentyn unigryw o fewn 

cwricwlwm sy'n seiliedig ar chwarae, mae angen cydbwysedd rhwng  strwythur a 

rhyddid. Rhaid i addysgwyr ddefnyddio modelau asesu a datblygiadol fel offer i 

arwain ac nid rheoli. 

 
 
 
 
 
 
 
 
 

 
 
 
 
 
 
 
 
 
 
 
 



Rhan 3 
 

Datblygu’r iaith Gymraeg ym mhlant ifanc  
 

Mae dysgu’r iaith Gymraeg o oedran ifanc yn hanfodol ar gyfer cadwraeth 

diwylliannol a datblygiadau gwybyddol plant. Mae dysgu’r iaith Gymraeg i blant ifanc 

yn eu cefnogi wrth iddynt geisio darganfod ei synhwyrau o berthyn, yn enwedig o 

fewn gwlad lle mae dwyieithrwydd yn rhan bwysig o llawer o gymunedau. Mae’r 

cwricwlwm yng Nghymru yn hybu’r iaith Gymraeg fel elfen hanfodol o ddatblygu 

plant sy’n ymwybodol o’i etifeddiaethau, a sy’n hyderus i gyfranogi o fewn diwylliant 

dwyieithog (Llywodraeth Cymru, 2025).  

 
 

 
 
 
Mae ymchwil yn dangos bod plant ifanc yn gallu caffael iaith mwy naturiol, ac mae 

yna gysylltiadau rhwng dwyieithrwydd a galllu gwybyddol gwell, datrys problemau a 

sgiliau cymdeithasol (Bird et., al, 2016). Mae dysgu’r iaith Gymraeg yn gynnar hefyd 

yn normaleiddio ei defnydd ym mywyd pob dydd ac yn cyfrannu i ymdrechion 

cenedlaethol i gynyddu niferoedd o siaradwyr Cymraeg erbyn 2050 (Llywodraeth 

Cymru, 2025). Felly, byddwn yn cymryd cipolwg ar bwysigrwydd datblygu’r iaith 

Gymraeg ym mhlant ifanc ar draws Cymru. 

Parallel Cymru (2019) 



Manteision gwybyddol o ddwyieithrwydd 

 
Mae dysgu'r iaith Gymraeg o oedran ifanc yn hanfodol ar gyfer cadwraeth 

diwylliannol a datblygiadau gwybyddol. Mae ymchwil yn dangos bod unigolion 

dwyieithog yn aml yn dangos lefel sgiliau gwybyddol uwch, gan gynnwys sgiliau fel 

rheoli sylw, dangos hyblygrwydd wrth weithio a cof gwell (Bird et., al, 2016). Mae'r 

sgiliau hyn yn hanfodol ar gyfer cyflawni tasgiau cymhleth, yn enwedig mewn 

cwricwlwm sy'n ceisio gwthio’r defnydd o dwy iaith. I ddysgwyr ifanc, mae defnyddio 

dwy iaith yn rheolaidd yn gwella gallu'r ymennydd i reoli straen ac yn cryfhau 

hyblygrwydd gwybyddol (Sorge et., al, 2017). 

 
 
Yng nghyd-destun cwricwlwm Cymru, sy'n hybu datblygiad cyfannol ac ymreolaeth 

dysgwyr, mae dwyieithrwydd nid yn unig yn cefnogi caffael ail iaith yn well ond hefyd 

yn hybu dysgu perthnasol ar draws pob maes dysgu a phrofiad (Llywodraeth Cymru, 

2025). Mae dysgwyr dwyieithog yn aml yn deall strwythur iaith yn well, sy'n gwella 

llythrennedd yn y ddwy iaith (Sorge et., al, 2017). Ar ben hynny, mae'r broses o 

newid rhwng y Gymraeg a'r Saesneg yn meithrin sgiliau canolbwyntio sy’n hanfodol 

yn y byd modern. 

 
 
Felly, mae ymgorffori dwyieithrwydd o fewn cwricwlwm Cymru yn sicrhau 

datblygiadau gwybyddol, yn cryfhau cyflawniad academaidd, ac yn rhoi'r darpariaeth 

deallusol sydd eu hangen ar blant ar gyfer dysgu gydol oes a chyfranogiad mewn 

cymdeithas ddwyieithog. 

Knowlegable Magazine (2018) 

Llywodraeth Cymru (2025) 



Pwysigrwydd Cymraeg 2050 

 
Mae addysg yn chwarae rhan hanfodol yn nod uchelgeisiol Llywodraeth Cymru o 

gyrraedd miliwn o siaradwyr Cymraeg erbyn 2050, fel y pwwysleisiwyd yn y 

strategaeth Cymraeg 2050 (Llywodraeth Cymru, 2025). Mae ysgolion yn lefydd 

pwerus ar gyfer hyrwyddo iaith, ac mae ymgorffori'r Gymraeg ar draws y cwricwlwm 

yn hanfodol er mwyn sicrhau bod defnydd y iaith yn cynyddu ar gyfer cenedlaethau'r 

dyfodol. O leoliadau blynyddoedd cynnar hyd at addysg uwchradd, mae plant yn 

gorfod defnyddio’r iaith Gymraeg mewn cyd-destunau ffurfiol ac anffurfiol. Mae 

Cwricwlwm Cymru yn atgyfnerthu hyn drwy ei gwneud yn ofynnol i bob dysgwr, o 

fewn addysg Saesneg neu Gymraeg datblygu sgiliau iaith a dealltwriaeth 

ddiwylliannol (Llywodraeth Cymru, 2025). Mae ysgolion cyfrwng Cymraeg a 

dwyieithog, yn cynnig amgylcheddau trochi iaith sy'n galluogi plant i ddefnyddio'r 

iaith yn hyderus ar draws pynciau a mewn rhyngweithiau bob dydd (Shin, 2017). 

 

 
 
Mae dechrau dysgu iaith yn ifanc yn gwella rhuglder ac yn cynyddu'r tebygolrwydd 

o'i ddefnyddio gydol oes. Pan fydd plant yn tyfu i fyny wedi defnyddio a dysgu’r 

Gymraeg yn ysgol, maent yn fwy tebygol o’i chadw yn ei oedolaith, a’i throsglwyddo i 

genedlaethau'r dyfodol (Biyalystok, 2020). Mae addysg ddwyieithog hefyd yn 

dylanwadu ar agweddau, gan helpu plant o gartrefi di-Gymraeg i werthfawrogi’r iaith 

(Barbiero, 2022). Mae Cymraeg 2050 yn gobeithio cynyddu niferoedd o siaradwyr 

Cymraeg i 1 miliwn erbyn 2050 (Llywodraeth Cymru, 2025). Felly, mae’n holl bwysig 

bod defnydd o’r iaith yn cael ei gefnogi o fewn ysgolion fel bod plant yn gael cyfle i 

gyfarwyddo â’r iaith. Mae’n bwysig bod ysgolion yn cyfleu pwysigrwydd strategaeth 

Cymraeg 2050 i’w disgyblion fel ei bod yn magu teimlad angherddol amdano. 

Llywodraeth Cymru (2025) 



Cyfleoedd o ddefnyddio’r iaith 

 
Un o'r cyfleoedd mwyaf yw cyflogadwyedd gwell. O fewn sectorau fel addysg, gofal 

iechyd, gwasanaethau cyhoeddus, y cyfryngau a thwristiaeth, mae galw mawr am 

sgiliau iaith Gymraeg. Mae llawer o swyddi yng Nghymru yn gofyn am ymgeiswyr 

dwyieithog neu'n eu ffafrio, yn enwedig mewn swyddi sy'n cynnwys gweithio gyda'r 

cyhoedd neu cefnogi strategaeth Cymraeg 2050 Llywodraeth Cymru (2025). I bobl 

ifanc, mae hyn yn golygu mwy o opsiynau gyrfa a mantais gystadleuol pan yn ceisio 

am swyddi (Antoniou, 2019). 

 
 
 
Yn ddiwylliannol, mae siarad Cymraeg yn darparu mynediad at ddiwylliant cyfoethog 

o gerddoriaeth, llenyddiaeth, traddodiadau a hunaniaeth. Mae'n caniatáu i unigolion 

ymgysylltu'n ddyfnach â'u cymunedau a chymryd balchder o fod yn rhan o 

ddiwylliant hanesyddol (Tochon, 2019). Mae hefyd yn cefnogi ymrwymiad 

cymdeithasol, gan helpu siaradwyr Cymraeg i gysylltu'n fwy ystyrlon ym mywyd o 

dydd i ddydd, yn enwedig mewn cymunedau lle mae’r iaith yn gryf (Bright a Filippi, 

2019). Yn bennaf, mae'r iaith Gymraeg yn fwy na dim ond ffordd o gyfathrebu. Mae'n 

agoriad i ddealltwriaeth ddiwylliannol dyfnach, cysylltiadau cymunedol a chyfleoedd 

yn y dyfodol. Drwy dysgu a defnyddio'r Gymraeg, nid yn unig bydd yn gwella 

cyfleoedd unigolion ar gyfer y dyfodol ond bydd hefyd yn cyfrannu at gynaliadwyedd 

iaith a hunaniaeth cenedlaethol Cymru. 

Theatr Iolo (n.d) 



Cefnogi’ch gwlad a cadw’r iaith yn fyw 

Mae hyrwyddo'r iaith Gymraeg yn y cwricwlwm yn hanfodol, nid yn unig ar gyfer 

gwarchod etifeddiaeth diwylliannol ond hefyd ar gyfer adeiladu dyfodol mwy 

cynhwysol a dwyieithog i Gymru (Patten, 2019). Drwy cysylltu’r Gymraeg ar draws 

pob cam o addysg blynyddoedd cynnar i'r ysgol uwchradd, mae Cwricwlwm i Gymru 

yn sicrhau bod gan bob plentyn y cyfle i ymgysylltu â'r iaith fel rhan o'u profiadau 

dysgu bob dydd. Mae hyn yn cefnogi nod Cymraeg 2050 Llywodraeth Cymru o filiwn 

o siaradwyr Cymraeg, gan wneud yr iaith yn rhan bwysig o gymdeithasau ar draws 

Cymru (Llywodraeth Cymru, 2025). 

 

 
 
Mae dysgu Cymraeg yn gwella datblygiad gwybyddol, yn cefnogi cyflawniad 

academaidd, ac yn agor drysau i gyfleoedd amrywiol (Bialystok, 2020). Mae hefyd yn 

meithrin teimlad o hunaniaeth, perthyn, a balchder o fod yn rhan o genedl 

ddwyieithog. Mae annog defnydd o’r Gymraeg mewn ysgolion yn helpu i 

normaleiddio defnydd y iaith, gan gefnogi plant o bob cefndir i geisio’i ddefnyddio'n 

hyderus o fewn y bydd addysg a thu allan (Shin, 2017). 

 
Er mwyn i'r iaith Gymraeg ffynnu, mae’n bwysig i’w gwerthfawrogi a'i defnyddio i 

ddangos esiampl i genedlaethau'r dyfodol. Mae addysg yn allweddol i'r broses hon. 

Drwy hyrwyddo'r Gymraeg yn y cwricwlwm, nid yn unig yr ydym yn cefnogi 

datblygiad dysgwyr ond hefyd yn cryfhau dyfodol y iaith, diwylliant a hunaniaeth 

Cymru ei hun.  

Nation Cymru (2023) 

